ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՐՏԻ 6-Ի N 250-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 21-Ի N 1142-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.ՀՀ ազգային անվտանգության ծառայություն
	03.09.2025թ.

	
	N 11/1138

	Որոշման նախագծի 2-րդ կետի 11-րդ ենթակետով Որոշման 1-ին հավելվածը նոր՝ 45.1-ին կետով լրացնելու փոխարեն անհրաժեշտ է համապատասխան փոփոխություններ կատարել նույն հավելվածի 46-րդ կետում։
	Ընդունվել է։

	2. ՀՀ ֆինանսների նախարարություն
	04.09.2025թ.

	
	N 01/9-1/19746-2025 

	Որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	3. ՀՀ արդարադատության նախարարություն
	04.09.2025թ.

	
	N 27.3/39724-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2025 թվականի մարտի 6-ի N 250-Ն որոշման մեջ փոփոխություն և Հայաստանի Հանրապետության կառավարության 2005 թվականի հուլիսի 21-ի N 1142-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ

«Հայաստանի Հանրապետության կառավարության 2025 թվականի մարտի 6-ի N 250-Ն որոշման մեջ փոփոխություն և Հայաստանի Հանրապետության կառավարության 2005 թվականի հուլիսի 21-ի N 1142-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
      1․ Նախագծով նախատեսվում է Հայաստանի Հանրապետության կառավարության 2005 թվականի հուլիսի 21-ի N 1142-Ն որոշման (այսուհետ՝ Որոշում) մի շարք կետերում կատարել փոփոխություններ, մասնավորապես՝ «օդանավերի անձնակազմերի անդամների թռիչքային անցագրերի» բառերը փոխարինել «օդանավերի անձնակազմերի անդամների վկայականների (թռիչքային անցագրերի)» բառերով։
     Նշված լրացումների արդյունքում պարզ չէ «թռիչքային անցագրեր» բառերի փակագծերում նախատեսելու նպատակը՝ արդյոք նշված եզրույթները նույնացվում են։        
      Անդրադառնալով նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, մինչդեռ ներկայացված հիմնավորմամբ նշվել են միայն այն փոփոխություններն ու լրացումները, որոնք նախատեսվում են իրականացնել Նախագծով և բացակայում են դրանց նախատեսման անհրաժեշտության վերաբերյալ մանրամասն հիմնավորումները։ 
      Միաժամանակ հարկ ենք համարում նշել, որ նշված լրացումների արդյունքում անհրաժեշտություն կառաջանա Որոշման 5-րդ գլխի վերնագրում ևս կատարել համապատասխան լրացում, պահպանելով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջը։
     Նույն դիտարկումը վերաբերում է Նախագծի 1-ին կետի 18-րդ ենթակետով նոր խմբագրությամբ շարադրվող Որոշման 53-րդ կետին և Նախագծի 1-ին կետի 19-րդ ենթակետով նոր խմբագրությամբ շարադրվող Որոշման 54-րդ կետին։
	 

























1. Ընդունվել է։
Նախագիծն ամբողջությամբ վերանայվել է։







































	      2. Նախագծի 1-ին կետի 11-րդ ենթակետով նախատեսվում է Որոշման 45-րդ կետից հետո լրացնել նոր 45․1-ին կետ, հետևյալ բովանդակությամբ․
       «Օդանավի անձնակազմի անդամ է հանդիսանում այն անձ, որին օդանավ շահագործողը նշանակել է թռիչքային ծառայողական ժամանակահատվածի ընթացքում օդանավում որոշակի պարտականություններ կատարելու համար։  Օդանավի անձնակազմի անդամ են հանդիսանում՝ բորտ-ուղեկցորդները, օդանավ շահագործողի ինժեներա-տեխնիկական սպասարկման մասնագետները, կարգավարները, բորտ-ռադիստները, բորտ-օպերատորները, թռիչքային ծառայողական ժամանակահատվածում օդանավ շահագործողի կողմից որոշակի պարտականություններ կատարելու համար նշականված անձիք։»։
       Գտնում ենք, որ սույն կարգավորման մեջ անհրաժեշտ է հստակեցնել, թե ինչ պարտականություններ կատարելու նպատակով նշանակված անձինք են հանդիսանում օդանավի անձնակազմի անդամ, հաշվի առնելով անվտանգության կանոնների պահպանման անհրաժեշտությունը և նկատի ունենալով, որ հիմնական անձնակազմի անդամների կազմը հստակ սահմանված է։
      Միաժամանակ հայտնում ենք, որ Որոշման 46-րդ կետով արդեն իսկ սահմանված է, թե ովքեր են հանդիսանում օդանավի անձնակազմի անդամ, ուստի գտնում ենք, որ կարգավորումն անհրաժեշտ է վերանայել, նկատի ունենալ, որ այն հանդիսանում է կրկնություն՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	2. Ընդունվել է՝ նախագծի 45․1-ին կետը հանվել է, իսկ 46-րդ կետը խմբագրվել է։

 

	      3․ Նախագծի 1-ին կետի 18-րդ ենթակետն առաջարկում ենք խմբագրել և շարադրել հետևյալ բովանդակությամբ․
      «53-րդ կետը շարադրել նոր խմբագրությամբ, հետևյալ բովանդակությամբ․»։
	3. Ընդունվել է։


	      4․Նախագծի 1-ին կետի 9-րդ ենթակետով նախատեսվում է Որոշման 43-րդ կետը շարադրել նոր խմբագրությամբ, ինչի արդյունքում ստացվում է․
       «Կոմիտեի կողմից օդանավի անձնակազմի անդամի վկայականներ (թռիչքային անցագրեր) տրվում են՝ համաձայն սույն որոշմամբ հաստատված N 3 հավելվածի N 8 ձևի, Հայաստանի Հանրապետությունում գրանցված օդանավ շահագործողների թռիչքային անձնակազմերի անդամներին, օդանավերի անձնակազմի անդամներին, փոքր ավիացիայի օդանավերի օդաչուներին, հատուկ թռիչքներ իրականացնող օդանավերի անձնակազմերի անդամներին և մասնավոր օդաչուներին (private pilot), ինչպես նաև կոմիտեի կառուցվածքային ստորաբաժանումներում աշխատող թռիչքային անձնակազմերի և օդանավերի անձնակազմի անդամներին:»:
      Այս կապակցությամբ հարկ է նկատի ունենալ «Ավիացիայի մասին» օրենքի 52-րդ հոդվածի 5-րդ մասի 13-րդ կետը, համաձայն որի՝ Հայաստանի Հանրապետությունում քաղաքացիական ավիացիայի ավիացիոն անվտանգության ապահովման համար պատասխանատու մարմին է հանդիսանում կոմիտեն, որը՝ օդանավի անձնակազմի անդամի վկայական է հատկացնում կոմիտեի կառուցվածքային ստորաբաժանումներում աշխատող օդաչուներին, ինժեներներին, շտուրմաններին և Հայաստանի Հանրապետությունում գրանցված օդանավ շահագործողների օդանավերի անձնակազմերի անդամներին, իսկ քաղաքացիական ավիացիայի թռիչքային անվտանգության տեսուչներին՝ քաղաքացիական ավիացիայի թռիչքային անվտանգության տեսուչի վկայական:
      Նշվածի արդյունքում պարզ է դառնում, որ «Ավիացիայի մասին» օրենքում բացակայում է փոքր ավիացիայի օդանավերի օդաչուներին, հատուկ թռիչքներ իրականացնող օդանավերի անձնակազմերի անդամներին և մասնավոր օդաչուներին (private pilot), ինչպես նաև կոմիտեի կառուցվածքային ստորաբաժանումներում աշխատող թռիչքային անձնակազմերի և օդանավերի անձնակազմի անդամներին վկայական հատկացնելու վերաբերյալ կարգավորումները։
	4. Ընդունվել է։
Նշված կարգավորումը բխում է ՀՀ կառավարության 2003 թվականի հոկտեմբերի 2-ի թիվ 1307-Ն որոշմամբ հաստատված ավիացիոն անվտանգության ազգային ծրագրի 83.2-րդ կետից։



	       5․ Նախագծի 1-ի կետի 12-րդ ենթակետով նախատեսվում է Որոշման 47-րդ կետում «Օդանավի անձնակազմի անդամի վկայականը» բառերը փոխարինել «Օդանավի անձնակազմի անդամի վկայականը (թռիչքային անցագիրը)» բառերով։
     Այս կապակցությամբ հարկ է նկատի ունենալ, որ նշված փոփոխության արդյունքում անհրաժեշտություն կառաջանա Որոշման 47-րդ կետի ենթակետերում նույնպես կատարել համապատասխան փոփոխություններ։
      Նույն դիտարկումը վերաբերում է Նախագծի 1-ին կետի 13-րդ ենթակետով նախատեսվող Որոշման 48-րդ կետում իրականացվող փոփոխությանը։
	5․ Ընդունվել է։

	4. ՀՀ էկոնոմիկայի նախարարություն
    Զբոսաշրջության կոմիտե
	05.09.2025թ.

	
	N 08/20147-2025

	Որոշման նախագծի վերաբերյալ առաջարկություններ և դիտողություններ առկա չեն։
	Ընդունվել է ի գիտություն:

	5. ՀՀ արտաքին գործերի նախարարություն
	10.09.2025թ.

	
	N1111/48399-25

	Որոշման նախագծի վերաբերյալ առաջարկություններ և դիտողություններ առկա չեն։
	Ընդունվել է ի գիտություն:

	6. ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ ԱՐՁԱՆԱԳՐՈՒԹՅՈՒՆ 
	06.10.2025թ.

	
	N ԿԱ/294-2025

	Ո ր ո շ վ ե ց ՝ տալ դրական դիրքորոշում՝ պայմանով, որ հաշվի առնելով Արդարադատության նախարարության դիտարկումն առ այն, որ «Ավիացիայի մասին» օրենքում բացակայում են մասնավոր օդաչուներին վկայական հատկացնելու վերաբերյալ կարգավորումները՝ նախքան Կառավարության նիստի օրակարգում ներառվելը նշյալ դրույթը Տարածքային կառավարման և ենթակառուցվածների նախարարության կողմից կհամաձայնեցվի Արդարադատության նախարարության հետ:
	Չի ընդունվել, քանի որ Նախագծում ներառված կարգավորումը բխում է ՀՀ կառավարության 2003 թվականի հոկտեմբերի 2-ի թիվ 1307-Ն որոշմամբ հաստատված ավիացիոն անվտանգության ազգային ծրագրի 83.1-ին և 83.2-րդ կետերից։ Մասնավորապես՝
մասնավոր օդաչուներին վկայական հատկացնելու անհրաժեշտությունը պայմանավորված է ՀՀ քաղաքացիական ավիացիայի օդանավակայանների հատուկ վերահսկելի գոտիներ մուտք գործելու անհրաժեշտությամբ։ Այն դեպքերում երբ մասնավոր օդաչուների կողմից օդանավերով պետք է իրականացվեն միջազգային թռիչքներ, վերջիններս փոքր ավիացիայի օդանավակայաններից, այդ թվում՝ կորպորատիվ ավիացիան սպասարկող աերոդրոմներից, լիազոր մարմնի կողմից ճանաչված օդանավերի թռիչք-վայրէջքի հարթակներից և ուղղաթիռային հարթակներից ժամանում են  միջազգային օդանավակայան, որտեղ իրականացվում է օդաչուի  սահամանահատում և թռիչքային անցագրի, անձնագրի և գլխավոր հայտարարագրի հիման վրա թույլատրվում է վերջինիս կողմից սահմանահատումը։   

	7. ՀՀ արդարադատության նախարարություն
	07.11.2025թ.

	
	N/27.3/50334-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ                                                                                                                                                            
«Հայաստանի Հանրապետության կառավարության 2025 թվականի մարտի 6-ի N 250-Ն որոշման մեջ փոփոխություն և Հայաստանի Հանրապետության կառավարության 2005 թվականի հուլիսի 21-ի N 1142-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման լրամշակված նախագծի վերաբերյալ

     1․ Նախագծի 2-րդ կետի 4-րդ ենթակետով նախատեսվում է Նախագծի 2-ին կետի 10-րդ ենթակետով նախատեսվում է Հայաստանի Հանրապետության կառավարության 2005 թվականի հուլիսի 21-ի N 1142-Ն որոշման (այսուհետ՝ Որոշում) 25-րդ կետում «ստորաբաժանումների աշխատակիցների» բառերից հետո լրացնել «և Հայաստանի Հանրապետությունում հավատարմագրված օտարերկրյա պետությունների դեսպանությունների և դիվանագիտական ներկայացուցչությունների աշխատակիցների վրա» բառերը, ինչի արդյունքում առաջանում է «վրա» բառի կրկնակի կիրառում։ Ուստի նշված կարգավորման մեջ «աշխատակաիցների վրա» բառերն անհրաժեշտ է փոխարինել «աշխատակիցների» բառով: 
	








Ընդունվել է։

	        2․ Նախագծի 2-րդ կետի 5-րդ ենթակետով նախատեսվում է Որոշման 25․2-րդ կետը շարադրել նոր խմբագրությամբ, որտեղ կիրառվում է «պետական կառավարման համակարգի մարմինների կամ նրանց ստորաբաժանումների ղեկավարները», մինչդեռ Որոշման 25-րդ կետում կիրառվում է «պետական կառավարման մարմինների ստորաբաժանումների աշխատակիցների վրա» ձևակերպումը, իսկ 33-րդ կետում «պետական կառավարման մարմինների ստորաբաժանումների» ձևակերպումը, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, անհրաժեշտ է նշված ձևակերպումները համապատասխանեցնել միմյանց։
	Ընդունվել է։

	3․ Նախագծի 2-րդ կետի 8-րդ ենթակետով նախատեսվում է Որոշման 43-րդ կետը շարադրել նոր խմբագրությամբ, որտեղ կիրառվում է «Կոմիտեի կողմից օդանավի անձնակազմի անդամի վկայականներ (այսուհետ՝ թռիչքային անցագրեր)» ձևակերպումը։
Միաժամանակ Նախագծով նախատեսվում է մի շարք կետերում կատարել փոփոխություններ, մասնավորապես Նախագծի 2-րդ կետի 13-րդ ենթակետով նախատեսվում է Որոշման 49-րդ կետում «վկայականի» բառը փոխարինել «թռիչքային անցագրի» բառերով, որտեղ կիրառվում է «Օդանավի անձնակազմի անդամի թռիչքային անցագրի (.․․)»  ձևակերպումը, իսկ Նախագծի 2-րդ կետի 14-րդ ենթակետով նոր խմբագրությամբ շարադրվող Որոշման 50-րդ կետում կիրառվում է «օդանավերի անձնակազմերի անդամներին թռիչքային անցագրերը» ձևակերպումը։
Նշվածի վերաբերյալ հայտնում ենք, որ Որոշման 49-րդ և 50-րդ կետերում նշված ձևակերպումներն անհրաժեշտ է վերանայել, հիմք ընդունելով Որոշման 43-րդ կետում և մյուս կետերում կիրառվող ձևակերպումը։
Միաժամանակ հարկ ենք համարում նշել, որ նշված փոփոխությունների արդյունքում անհրաժեշտություն կառաջանա համապատասխան փոփոխություններ կատարել նաև Որոշման 6-րդ գլխի վերնագրում, ինչպես նաև Որոշման 66-րդ և 68-րդ կետերում։
	Ընդունվել է։

	4.Նախագծի 2-րդ կետի 10-րդ ենթակետով նախատեսվում է Որոշման 46-րդ կետը շարադրել նոր խմբագրությամբ, որտեղ կիրառվում են «բորտ-ուղեկցորդները», «օդանավ շահագործողի ինժեներա-տեխնիկական», «բորտ-ռադիստները», «բորտ-օպերատորները»։
Այս կապակցությամբ հայտնում ենք, որ նշված ձևակերպումներն անհրաժեշտ է խմբագրել, հիմք ընդունելով «Ավիացիայի մասին» օրենքի 35-րդ հոդվածի 5-րդ մասում և ՀՀ կառավարության 2003 թվականի հոկտեմբերի 2-ի թիվ 1307-Ն որոշման մեջ կիրառվող ձևակերպումները։ 
Բացի այդ, նոր խմբագրությամբ շարադրվող Որոշման 46-րդ կետում «անձ» բառն առաջարկում ենք փոխարինել «անձը» բառով, իսկ «նշականված» բառը՝ «նշանակված» բառով։
	Ընդունվել է։

	     5․ Նախագծի 2-րդ կետի 11-րդ ենթակետով նախատեսվում Որոշման 47-րդ կետում և 1, 2-րդ, 9-րդ և 8-րդ ենթակետերում «վկայականը» և վկայականի» բառերը իրենց հոլովաձևերով համապատասխանաբար փոխարինել «թռիչքային անցագրի» բառերով և հոլովաձևերով։
Հարկ է նկատի ունենալ, որ նշված փոփոխությունների արդյունքում անհրաժեշտություն կառաջանա նույն կետի 7-րդ ենթակետում «վկայականի» բառը փոխարինել «թռիչքային անցագրի» բառերով։ Համանման փոփոխության անհրաժեշտություն կառաջանա նաև Որոշման 51-րդ կետում:
	Ընդունվել է։

	7․ Նախագծի 2-րդ կետի 16-րդ ենթակետի «գ» պարբերությունում «կետում» բառն անհրաժեշտ է փոխարինել «ենթակետում» բառով։
	Ընդունվել է։

	8․ Նախագծի 2-րդ կետի 24-րդ ենթակետում «բառից» բառն անհրաժեշտ է փոխարինել «բառերը» բառով։
	Ընդունվել է։

	9․ Նախագծի 2-րդ կետի 26-րդ ենթակետով նախատեսվում է Որոշման 73-րդ կետում «Օդանավի անձնակազմի անդամի և քաղաքացիական ավիացիայի տեսուչների կողմից վկայականների» բառերը փոխարինել «Օդանավի անձնակազմի անդամի կամ քաղաքացիական ավիացիայի տեսուչների կողմից օդանավի անձնակազմի թռիչքային անցագրի կորստի կամ տեսուչի վկայականի կորստի դեպքում՝ թռիչքային անցագիրը կամ» բառերով, ինչի արդյունքում ստացվում է․
«Օդանավի անձնակազմի անդամի կամ քաղաքացիական ավիացիայի տեսուչների կողմից օդանավի անձնակազմի թռիչքային անցագրի կորստի կամ տեսուչի վկայականի կորստի դեպքում՝ թռիչքային անցագիրը կամ կորստի դեպքում վկայականը կորցրած անձը պետք է անհապաղ վկայականի կորստի մասին հայտնի կոմիտեի ավիացիոն անվտանգության ստորաբաժանման ղեկավարին, որն իր հերթին պետք է այդ մասին անհապաղ տեղեկացնի կոմիտեի նախագահին և/կամ կոմիտեի նախագահի տեղակալին, ինչպես նաև միջոցներ ձեռնարկի անցագրի պատկերով ձևաթղթերի (stop-list) տրամադրումն օդանավակայանների տնօրինությանը՝ օդանավակայանների վերահսկելի և հատուկ վերահսկելի գոտիների հսկիչ անցագրային կետերում տեղադրելու համար, նպատակ ունենալով օդանավակայանների ավիացիոն անվտանգության ծառայության աշխատողներին տեղեկացնել այն մասին, որ նշված վկայականներն այլևս չեն գործում և ենթակա են առգրավման։»։
Սույն կարգավորման մեջ «կորստի դեպքում վկայականը» բառերն անհրաժեշտ է փոխարինել «վկայականը» բառով։
	Ընդունվել է։



